
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

___________________ 2015 թ. N         – Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 7-Ի N 273-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
«Եկամտային հարկի և սոցիալական վճարի անձնավորված հաշվառման մասին» Հայաստանի Հանրապետության օրենքի 14-րդ հոդվածի համաձայն` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի մարտի 7-ի «Քաղաքային կայուն զարգացման ներդրումային ծրագրի՝ հողի օտարման և տարաբնակեցման շրջանակը և փոխհատուցման առանձին տեսակների հաշվարկման կարգը հաստատելու մասին» N 273-Ն որոշման մեջ կատարել հետևյալ փոփոխությունները`

1) Որոշման 2-րդ կետում`

ա. «Հայաստանի Հանրապետության կառավարության աշխատակազմի ղեկավարին» բառերը փոխարինել «Հայաստանի Հանրապետության կառավարության աշխատակազմի ղեկավար-նախարարին» բառերով, իսկ «Հայաստանի Հանրապետության կառավարությանն առընթեր պետական եկամուտների կոմիտեի նախագահին» բառերը փոխարինել «Հայաստանի Հանրապետության ֆինանսների նախարարին» բառերով, 
բ. 1-ին ենթակետի «գ» և «ե» պարբերություններն ուժը կորցրած ճանաչել,

գ. 3-րդ ենթակետը շարադրել հետևյալ խմբագրությամբ.

«3) Հայաստանի Հանրապետության ֆինանսների նախարարության մասով` 

ա. տեղեկություն ազդեցության ենթակա իրավաբանական անձանց և անհատ ձեռնարկատերերի կողմից նախորդ` անհրաժեշտ տարիների համար ներկայացված հաշվարկների ու հաշվետվությունների,

բ. տեղեկություն ազդեցության ենթակա անձանց` եկամտային հարկի հաշվարկման օբյեկտ համարվող եկամտի և նրանց կողմից եկամտային հարկ վճարած լինելու (այդ թվում` հարկային գործակալների միջոցով) վերաբերյալ` անձնավորված հաշվառման տեղեկատվական բազայի տվյալների հիման վրա.».

2) N 2 հավելվածի` 

ա. 5-րդ կետը շարադրել հետևյալ խմբագրությամբ.

«5. Հարկային հաշվարկ կամ այլ հարկային տեղեկություն (տեղեկանք) ներկայացնող ազդեցության ենթակա՝
1) ավելացված արժեքի հարկ վճարող (ավելացված արժեքի հարկի վճարման պարտավորություն կրող) իրավաբանական անձինք կամ անհատ ձեռնարկատերերը կփոխհատուցվեն տարեկան զուտ շահույթի (եկամտի) չափով (մշտական ազդեցության դեպքում` 1 տարվա, իսկ ժամանակավոր ազդեցության դեպքում` մինչև 1 տարվա համար), որը հաշվարկվում է հարկային մարմին ներկայացրած նախորդ տարվա շահութահարկի (տարեկան եկամուտների մասին) հաշվարկում նշված հարկվող շահույթի (հարկվող եկամտի) և շահութահարկի (եկամտային հարկի) գումարի տարբերության չափով` կիրառելով հարկ վճարողի համախառն եկամտի մեջ ազդեցության գոտում գտնվող տնտեսական գործունեությունից եկամտի տեսակարար կշիռը, 

2) շրջանառության հարկ վճարող առևտրային կազմակերպությունները կփոխհատուցվեն  միայն ազդեցության գոտում իրականացվող տնտեսական գործունեության համար տարեկան զուտ շահույթի չափով (մշտական ազդեցության դեպքում` 1 տարվա, իսկ ժամանակավոր ազդեցության դեպքում` մինչև 1 տարվա համար), որը հաշվարկվում է նախորդ տարվա հաշվետու ժամանակաշրջանների համար հաշվարկված շրջանառության հարկի գումարների հանրագումարի մեջ օրենքով սահմանված շահութահարկի հաշվարկային մեծության հիման վրա հաշվարկված` նախորդ տարվա հարկվող շահույթի և հաշվարկային շահութահարկի գումարի տարբերության չափով` կիրառելով հարկ վճարողի` շրջանառության հարկով հարկվող օբյեկտի մեջ ազդեցության գոտում իրականացված տնտեսական գործունեությանը բաժին ընկնող մասի տեսակարար կշիռը,
3) արտոնագրային (հաստատագրված) վճար վճարող իրավաբանական անձինք կփոխհատուցվեն միայն ազդեցության գոտում իրականացվող տնտեսական գործունեության համար տարեկան զուտ շահույթի չափով (մշտական ազդեցության դեպքում` 1 տարվա, իսկ ժամանակավոր ազդեցության դեպքում` մինչև 1 տարվա համար), որը հաշվարկվում է նախորդ տարվա հաշվետու ժամանակաշրջանների համար հաշվարկված արտոնագրային (հաստատագրված) վճարի գումարների հանրագումարի մեջ օրենքով սահմանված շահութահարկի հաշվարկային մեծության հիման վրա հաշվարկված նախորդ տարվա հարկվող շահույթի և հաշվարկային շահութահարկի գումարի տարբերության չափով,
 4) շրջանառության հարկ և (կամ) հաստատագրված, և (կամ) արտոնագրային վճար վճարող անհատ ձեռնարկատերերը (ֆիզիկական անձինք) կփոխհատուցվեն միայն ազդեցության գոտում իրականացվող տնտեսական գործունեության համար տարեկան զուտ եկամտի չափով (մշտական ազդեցության դեպքում` 1 տարվա, իսկ ժամանակավոր ազդեցության դեպքում` մինչև 1 տարվա համար), որը հաշվարկվում է նախորդ տարվա հաշվետու ժամանակաշրջանների համար հաշվարկված շրջանառության հարկի և (կամ) հաստատագրված վճարի, և (կամ) արտոնագրային վճարի գումարների հանրագումարի նկատմամբ օրենքով սահմանված ավելացված արժեքի հարկի հաշվարկային մեծության հիման վրա հաշվարկված նախորդ տարվա համախառն եկամտի (առանց ավելացված արժեքի հարկի) մեջ 25 տո​կոս հաշ​վար​կա​յին հարկ​վող ե​կամ​տի և շրջանառության հարկի և (կամ) հաստատագրված վճարի, և (կամ) արտոնագրային վճարի գումարի տարբերության չափով` շրջանառության հարկի դեպքում կիրառելով հարկ վճարողի` շրջանառության հարկով հարկվող օբյեկտի մեջ ազդեցության գոտում իրականացված տնտեսական գործունեությանը բաժին ընկնող մասի տեսակարար կշիռը.:».

բ. 9-րդ կետում «պարտադիր սոցիալական ապահովության վճարներ» բառերը փոխարինել «եկամտային հարկի գումարներ» բառերով:

2. Uույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ աշխատանքի և սոցիալական հարցերի նախարար         Ա. Ասատրյան

ՀԻՄՆԱՎՈՐՈՒՄ

«Հայաստանի Հանրապետության կառավարության 2012 թվականի մարտի 7-ի N 273-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման

1. Իրավական ակտի ընդունման անհրաժեշտությունը (նպատակը)

Ներկայացվող նախագծի ընդունումը պայմանավորված է «Եկամտային հարկի մասին» Հայաստանի Հանրապետության օրենքի կիրարկմամբ (ուժի մեջ է մտել 2013 թվականի հունվարի 1-ին), ինչպես նաև ՀՀ կառավարության 2014 թվականի օգոստոսի 7-ի N 802-Ն որոշմամբ Հայաստանի Հանրապետության 2005 թվականի մայիսի 12-ի N 938-Ն որոշումն ուժը կորցրած ճանաչելու հանգամանքով:

1.1. Կարգավորման հարաբերությունների ներկա վիճակը և առկա խնդիրները

Հայաստանի Հանրապետության կառավարության 2012 թվականի մարտի 7-ի N 273-Ն որոշմամբ Հայաստանի Հանրապետության աշխատանքի և սոցիալական հարցերի նախարարության մասով հանձնարարված է տրամադրել տեղեկատվություն ազդեցության ենթակա անձանց կամ նրանց հարկային գործակալների կողմից սոցիալական վճարումներ կատարելու և ազդեցության ենթակա իրավաբանական անձանց կողմից Հայաստանի Հանրապետության կառավարության 2005 թվականի մայիսի 12-ի N 938-Ն որոշման համաձայն ներկայացված անհատական հաշվետվությունների մասին:  

Հարկ է նշել, որ 2013 թվականի հունվարի 1-ին ուժի մեջ մտած օրենսդրական փոփոխությունների արդյունքում պարտադիր սոցիալական ապահովության վճարները և եկամտահարկը միավորվեցին եկամտային հարկում: «Եկամտային հարկի և սոցիալական վճարի անձնավորված հաշվառման մասին» Հայաստանի Հանրապետության օրենքով ներդրվեց անձնավորված հաշվառման համակարգը: Օրենքի 6-րդ հոդվածի համաձայն` անձնավորված հաշվառումն իրականացնում է եկամտային հարկի և սոցիալական վճարի հավաքագրում իրականացնող պետական կառավարման լիազոր մարմինը, այն է` ՀՀ ֆինանսների նախարարությունը, որն էլ, օրենքի 14-րդ հոդվածի համաձայն, իրավասու է անձնավորված հաշվառման տեղեկատվական բազայից տվյալներ տրամադրել ՀՀ օրենքով և ՀՀ կառավարության սահմանած կազմակերպություններին, պետական կառավարման մարմիններին:
ՀՀ կառավարության 2005 թվականի մայիսի 12-ի N 938-Ն որոշումն ուժը կորցրել է ՀՀ կառավարության 2014 թվականի օգոստոսի 7-ի N 802-Ն որոշմամբ:
Բացի դրանից, ՀՀ կառավարության 2012 թվականի մարտի 7-ի «Քաղաքային կայուն զարգացման ներդրումային ծրագրի՝ հողի օտարման և տարաբնակեցման շրջանակը և փոխհատուցման առանձին տեսակների հաշվարկման կարգը հաստատելու մասին» N 273-Ն որոշման N 2 հավելվածի 5-րդ կետով տրված` ազդեցության ենթակա կողմերին (իրավաբանական անձինք և անհատ ձեռնարկատերերը)  փոխհատուցում տրամադրելու մեթոդաբանությունը չի համպատասխանում հարկային օրենսդրության մեջ վերջին տարիներին կատարված փոփոխություններին:
1.2. Առկա խնդիրներին առաջարկվող լուծումը

Հաշվի առնելով վերը նշվածը` առաջարկվում է համապատասխան փոփոխություններ կատարել ՀՀ կառավարության 2012 թվականի մարտի 7-ի «Քաղաքային կայուն զարգացման ներդրումային ծրագրի՝ հողի օտարման և տարաբնակեցման շրջանակը և փոխհատուցման առանձին տեսակների հաշվարկման կարգը հաստատելու մասին» N 273-Ն որոշման մեջ: 
2. Կարգավորման առարկան

Նախագծով առաջարկվում է ՀՀ կառավարության 2012 թվականի մարտի 7-ի N 273-Ն որոշման համաձայն` ազդեցության ենթակա անձանց կողմից կամ նրանց համար հարկային գործակալների կամ իրավաբանական անձանց կողմից եկամտային հարկ վճարած լինելու վերաբերյալ տեղեկատվություն տրամադրելու իրավասությամբ օժտել ՀՀ ֆինանսների նախարարությանը: Այս դեպքում ՀՀ կառավարության 2012 թվականի դեկտեմբերի 20-ի N 1676-Ն որոշմամբ հաստատված N 3 հավելվածի 2-րդ կետի 4-րդ ենթակետի համաձայն` հարկային մարմինը «Եկամտային հարկի և սոցիալական վճարի անձնավորված հաշվառման մասին» Հայաստանի Հանրապետության օրենքով սահմանված` անձնավորված հաշվառման տեղեկատվական բազայից կտրամադրի տվյալներ:
Միաժամանակ, որոշման N 2 հավելվածի 5-րդ կետով տրված` ազդեցության ենթակա կողմերին (իրավաբանական անձինք և անհատ ձեռնարկատերերը)  փոխհատուցում տրամադրելու մեթոդաբանությունը համապատասխանեցվում է հարկային օրենսդրությանը:
3. Իրավական ակտի կիրառման դեպքում ակնկալվող արդյունքը
Ներկայացվող նախագիծն ընդունվելու դեպքում ՀՀ կառավարության 2012 թվականի մարտի 7-ի N 273-Ն որոշման դրույթները կհամապատասխանեցվեն «Եկամտային հարկի և սոցիալական վճարի անձնավորված հաշվառման մասին» Հայաստանի Հանրապետության օրենքին և հարկային օրենսդրությանը: 

ՀՀ աշխատանքի և սոցիալական հարցերի նախարար         Ա. Ասատրյան 

ՏԵՂԵԿԱՆՔ
«Հայաստանի Հանրապետության կառավարության 2012 թվականի մարտի 7-ի N 273-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաստանի Հանրապետության կառավարության 2012 թվականի մարտի 7-ի N 273-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում: 
ՀՀ աշխատանքի և սոցիալական հարցերի նախարար         Ա. Ասատրյան 

ՏԵՂԵԿԱՆՔ

«Հայաստանի Հանրապետության կառավարության 2012 թվականի մարտի 7-ի N 273-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
«Հայաստանի Հանրապետության կառավարության 2012 թվականի մարտի 7-ի N 273-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերում փոփոխություններ կամ լրացումներ կատարելու անհրաժեշտություն չկա:
ՀՀ աշխատանքի և սոցիալական հարցերի նախարար         Ա. Ասատրյան
